
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի ընդունման անհրաժեշտությունը (նպատակը)
  ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը պայմանավորված է Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված ֆիզիկական անձանց տրանսպորտային միջոցներին պատճառված վնասի փոխհատուցման գործընթացի  ապահովման անհրաժեշտությամբ։
               2. Ընթացիկ իրավիճակը և իրավական ակտի ընդունման անհրաժեշտությունը․
    Սույն թվականի մայիսի 25-26-ին տեղացած հորդառատ անձրևներով պայմանավորված հեղեղումների պատճառով արտակարգ իրավիճակ էր առաջացել ՀՀ  Լոռու և Տավուշի մարզերում։ Առաջացած արտակարգ իրավիճակի հետևանքով մարզերի մի շարք համայնքներում Կառավարության որոշմամբ հայտարարվել են աղետի գոտիներ: Լոռու և Տավուշի մարզերում աղետից տուժած անձանց աջակցելու ու համայնքներում աղետի հետևանքների վերացման ուղղությամբ ՀՀ կառավարության կողմից ձեռնարկվել են մի շարք միջոցառումներ։ 
    Հարկ է նշել, որ Հանրապետական հանձնաժողովը նախորդիվ ամփոփել էր արտակարգ իրավիճակների հետևանքով ֆիզիկական անձանց տրանսպորտային միջոցներին պատճառված վնասները, սակայն  ՀՀ Լոռու և Տավուշի մարզպետների աշխատակազմերի կողմից Հանրապետական հանձնաժողովին է ներկայացվել լրացուցիչ 9 վնասված տրանսպորտային միջոցների վերաբերյալ համապատասխան տեղեկատվություն, արդյունքում վերջինիս համապատասխան եզրակացության հիման վրա անհրաժեշտություն է առաջացել՝ ՀՀ Տավուշի մարզպետի աշխատակազմին հատկացնել 1,975․0 հազ․ դրամ, թվով 2 տրանսպորտային միջոցի համար, իսկ ՀՀ Լոռու մարզպետի աշխատակազմին 10,666․3 հազ․ դրամ, 7 տրանսպորտային միջոցի համար։
    Այսպիսով նախագծով առաջարկվում է՝ ՀՀ տարածքային կառավարման և ենթակառուցվածքների նախարարության «1212 Տարածքային զարգացում» ծրագրի «12032  ՀՀ Լոռու և Տավուշի մարզերում հեղեղումների պատճառով տուժած ընտանիքներին ֆինանսական աջակցություն» միջոցառման «Այլ նպաստներ բյուջեից» հոդվածին հատկացնել 12,641․3 հազ դրամ, 1072 «Պետական գույքի կառավարում» 31005 «Հանրային իշխանության մարմիններին տրանսպորտային միջոցներով ապահովվածության բարելավում» միջոցառումից, միաժամանակ հայտնում ենք, որ հետագայում գումարի վերականգնման անհրաժեշտություն չի առաջանա։
      3․Կարգավորման նպատակը և բնույթը
Նախագծի կարգավորման նպատակը քաղաքացիների կրած վնասների փոխհատուցումն է։
           4․Ակնկալվող արդյունքը.
  Նախագծի ընդունմամբ ակնկալվում է ապահովել Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակների հետևանքով ֆիզիկական անձանց պատճառված առաջնային, կենսական նշանակության վնասի փոխհատուցումը։
    5․ Նախագծի մշակման գործընթացում ներգրավված ինստիտուտները և անձինք
       Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
      6․ Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնա:
      7․ Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։
   8․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։
Չկա։

